
Ω9.65.05B.01 [2]
[MOUSI LATDYNG LATDWN KALUAIHMEI]

Kathai nkhavmei #15 hei mikhang rui sinsw puni
////
Tatpatmei buk khou MOUSI LATDYNG hamhthei MOUSI RIAK tei zaucc o.  

////
Mituang chamraeng heithu akumh cho?  Kalwn ti nthuih khang mihei makumh nina the.

=============================

Ω9.65.05B.02 [1]

Mousi thuaph khou, G-M-T tumei lam tei ningtow dai? 
//// 
G-M-T: tei GAYMEI RIAK...MEICNUNC THOUC...THOUHMUNG twna kathancmei Riakdanv ta kalangv tipatloumei tuang e.  Dinhpouc khatni kathaimei azuh rui Mousi Riakdanv ta heikumna kalangv daicna tampatlou e…Ravguangc rui Mousi ta —Sinai Luangcbut ruc khou – tihy liangnei lou e. 

=============================

Ω9.65.05B.03 [4]

Riakdanv nunc tei tabui khou tihylou kan tumei ningtow kho.  

////
Isarealmei nunc tei tingkwm phaypadeih Igyptmei bangc swna lungc the...taanv ranvna taanc khuanv e...

////
Chap riak khatni meinunc riak tei daicthaumak bam khuanv e...daicthaumei charuangc khou khat khat kak khou tukumhna kariang gayna bamni tumei hei gaat hak bamnuh e...khat khat kak khou naimei riang hei tidaic thaubam khang kaganv maekbam nuh e.  

////
Kachangc changhna, damcloumeipu… Abraham, Isaac, khatnih Jacob Ravguangc lev kaniu kak khou naimei riang hei tabui thiak khou tidaicthaubam ni tumei lam hei dinclou geihmak khuanv e. Mihei ntheihloumei sw the…ravranana ningtoumei na di the. 

////
Heizaengrui…Mousi Latdyng hei Isaraelmei rui Ravguangc ta thayna daicthauna, kadahpatloumei zaat akhat rui tabui taanc ni twmei thay guang khang daihmei phaykaemv sw the. 
KUMNA NANG RUI HOW THE…BAIBAL TUANG THOUDUAK HAMETHEI NCHAMLOUMEI HEI KABAMV-KAGANV TUANG THUKH NAI E!

=============================

Ω9.65.05B.04 [1]

TIKI Abraham lev Mousi Latdyng kak khou baic daihmei akhat nai e..  mikiu thu…

////
….MOUSI LATDYNG HEI kahouhmei nai e --- Abrahamni kummuay e, --- tiki MOUSI khou thu LUAILOUMEI nai e.  Ntau nganvna, Abraham Latdyng hei tatkeyna bam e tiki Mousi Latdyng thu Kalvary khou luailou kan the…mihei hownuangc punithe!

=============================

 Ω9.65.05B.05 [12]
Mousi Latdyng tuang kalangv nunc khou katumcna pak likloumei 
////
Tatpatmei kalangv 20, Decalogue twnani kaw e…  

////
LATDANV RUH tei mikhou nai the... 

////
G rui kahouh e...Mousi Latdyng khou GAYMEI RIAK langv the...RIAKDANV...hamhthei, Ibrimei lat khou, Torah tu e.

Riakdanv tuang GAYMEI RIAK tumei hei KALANGV kanei swna nzanhpatlou e...

////
…reymei langv rui Isaraelmei rui Ravguangc khang taanclounimei thouc… Tatpatmei 20, kalangv 1-12:

////
Duinanah, Mousi khou “Ringhpouc nang Ravguangc” ta chakhuang swchui khang nchamlou e...

////
Kahu khou Rav baihmei tinailak nina e...
////
Ravmaengc kasiamhlak nina e.
////
Rav baihmei ta kalumlak nina e...
////
Ravguangc zanc nthanmei ta ngaek nina e...
////
Sabbathneic nthanna ngaek nina e...
////
Zaeng charuk taantaanc nina e...
////
Sabbathneic zaeng nthaekc nina e.  Mihei mansei rui Ravguang khang sih taancnimei thouc, REYMEI LANGV the.
=============================

Ω9.65.05B.06 [7]

Mitangv tei kalangv 13-17 – kalangv kaneimei – meicnunc khou taanclounimei thouc dinclou e.  

////
Puipu ta chakhuang swmei...
////
Chamumei taanv nunc...

////
meicdowmei...

////
lungcmaanvmei...

////
kaihouhmei...

////
lat saraemhmei...

////
meirammei khatni kaniw lanv ta howkahawmei.

=============================

Ω9.65.05B.07 [4]

G-M-T khou ntauthu “M” hei the...Mousi Riakdanv tuang MEICNUNC THOUC...mihei charuang riak twna kawmei tei e….

////
KALANGV 21 khou rui 24 nganv....baihmei lat khou....khat-khat kak khou tukumh alamchuy ni...sypungramv khou, katangv lungcguangmei khou...kalamthu tazikramv khou ruannimei hei Israelmei khang huthuangv khou naina bam the. Heikhou hei Poubauhmei rui milamnunc khang katilou e 

////
Charai ngamvziw...

////
lanv ngamvziw...and 

////
charai lungh nthanna bammei thiak.   Charuangc riak.

=============================

Ω9.65.05B.08 [11]

NKHAMHMEI SWNA GMT khou “T” hei zauc kho...mihei rui kariak khou THOUHMUNG lam e. 

//// 
Kalangv 25-31: Pheykai Thoucmung tu e…reynungc kalumpui bamv hei mikhou aniu rui kathanc swna kamaengc ntau Isaraelmei sypungramv khou hiakpatlou the…Latdyng guangc thei layna kasiamh thaulou tuang e. nangniu rui ningtowlounimei thu mituang riaknunc hei tingkwm phay padeih rianrana bangh swbammei khou rui duakpat rap tubammeinunc kachap riak daicthaumakna bammei lwnlung khang tiloumei tuang e. 
////
Mituang NTHUKMEI RIAKDANV NUNC hei timei dyng khou ravmaenvc kalummei gancpatna kaniw Ravguangc ta kalum kandiu khang e.  
////
kathancmei pheykai khou KADUAN NAINA KALUMMEI hei, kathancmei
//// 
LUNGHRIAK kaniw khou katiloumei natei, tazikramv khou piukhang dincloumeinunc tei lev twna piu khang e.

////
mikhou kazauhmei hei…Katuang ravchabamv, kapaeng khatni thauhmai
////
Kasiamh thaukhang dincloumei,

////
Tanzinh rachapaeng khatni Kaimav,

////
Katuang amuh duanv,
////
Amuh duanv katgutloumei,

////
Agaw rachapaeng khatni kalummeinunc, khatni
////
Taanv taanhmei nunc khatni Sabbath.
=============================

Ω9.65.05B.09 [3]

kumna...Mousi Latdyng hei, kalangv kathumh bangh-bangna… duancthau kariulouna …

////
DECALOGUE…G…GAYMEI RIAK LANGV…

////
CHARUANGC RIAK…M…MEIC CHAMC LANGV…KHATNI
////
PHEYKAI RIAK…T…THOUHMUNG LANGV…miguay hei ringhpouc rui Mousi khou tilou kan e…khou tei rui meicnunc khou...kalam nthukmei guay khatni piunuhmei kaguayna – aniu ganv khang nganv tilou the. 

=============================

Ω9.65.05B.10 [4]

Kumethei…Mousi tuang Latdyng khou tei rui piunuhmei tabui cho?

Rauliangmei khou…mi padeih hei e…

////
Mousi Latdyng tei KAGANV ASAEKCNA khang raengcpatlou tuang e.  Kahouhmei khatni luailoumei nai e.  

////
Mitei GIUGANA nuhnahloumei e.  Nang MIHEI taanc o, Ringhpouc rui MITEI taanclou puni.  Kumlana…tingkwm 1500 tangv…Jerusalem khou…Kalvary ruc khou…

////
….tiguang tangclouna Jisu Khrista tuang gaychamv duanv guang nthuihlou the.  Mikhou tei luailou kan the.  Nkhamhmei khou…

////
Bumaengh nthanmei Kandih khou lwnlianloumei tangv – Poubauhmei tingkauh kukanmei tangv – Mousi Latdyng tei lwmloumei kathuic lung khou rimlouna lungc guang kan e.  Jeremiah rui latdyng thanh kauc ndauhloumei ganv khou tei mansei lung khou kalaic daihmei guangnimei ta dinc kasuakclou e. Jisu kahakni kariak piumei akhat swna lungclou e…
=============================

Ω9.65.05B.11 [0]

Metthiu 5:17 khou, kamei rui sa e... “Ai hei Riakdanv khatni muhzung nunc rui saloumei tei swmaan khang guang tuang e twna ning riu. 

HEITEI SWMAAN KHANG GUANG TU HAMH E, TI-NTHUIHLOU KHANG DE.” JISU tumei THUAPH khou tei Kros khou rui guangnimei lam satowloumei tei ningtow dai?  Mituang daickanmei thouduak tuang kanga swna ndauhloumei kiu mihei e …mansei khatni damcloumeipu kak khou naimei riang khou kalaic daihmei hei Messia tuang kathancmei Gaychamv duanv khou rui guang e. 
=============================

Ω9.65.05B.12 [0]

Ntauthu…Kathai nkhavmei #14 hei sinlana…Baibal tuang ndauhloumei ngumhrou khou chau nthuk gut khang sw kho… ABRAHAM LATDYNG.  Ringhpouc tuang GIUGAMAKMEI LATDYNG CHAMRAENG tuang nsunhmei latdyng nunc hei tidaicpat khang karamc puni the… 

=============================

Ω9.65.05B.13 [1]

…KADIC, KATHW KHATNI SUAIHIAM tuang biak thangc rui Abraham khang kasiamhthauloumei nunc…minunc tuang gun nunc: 

////
TINGSAENG, DIANGC SIAKMEI, khatni GIUGAMAKMEI.
=============================

Ω9.65.05B.14 [1]

Kadic latdyng rui kahouh the...kaguangcmei zanc…Palestinmei latdyng twna ni kaw e...

////
Abraham Latdyng swdaicpatmei khou reymei the…kandih lam.

=============================

Ω9.65.05B.15 [0]

Reymei khou…Abraham khou rui keymei dic tihei zauczauc o …ningtow o mi ganv khou tei…khatni  ntau hei…kachangcmei ramvdui e…kachangc mei kandic e…kachangcmei zeiclat re…lau-dui …thingbang-tauhbang…tazikramv khatni tauhlangnunc.  Howgaykanmei khatni chingkhiuh daicguangnimei bamv e…

=============================

Ω9.65.05B.16 [2]

NRIANHLOUMEI DIC tei Mousi rui Riakdanv Kaluaihmei 30 khou chak katamvlou e, kalangv 1-10 khou. Milangv ruh chung khou tei kalangv kanei hei nai e:

////
5 kumna nangniw pupouc nunc lungcloumei kandic tei nangniw laa dat puni. Kamei rui nangniw ta nangniw pupouc nunc ta suangc tilungcgaylou puni khatni meicsing tii mbulou puni.  

////
6 Nangniw lung kapwm rui kata nzian khang Ringhpouc nangniw Racguangc rui nangniw khang khatni nangniw tounac nunc khang latpiumei lung tiilou puni, kumna nangniw mi kandic khou tei lungc bam puni.
=============================

Ω9.65.05B.17 [0]
[Maengh nunc]

Mikhou Mousi khang tiloumei Latrianv khou naimei latkaengnunc rui Ringhpouc rui Abraham khou swloumei latrianv ta lianv e, guangnimei ganv khou, Isarealmei khatni Judamei kanei hei howgaykanmei khatni chingkhiuh kanmei dic khou ngalanc guang datna kakaigei launingmei lev nchu nzaenghna lungcdat puni … twna nthanna dinclou e.

=============================

Ω9.65.05B.18 [1]

Ntauthu...David Latdyng hei zauc kho...

////
….Abraham tuang KATHW swmei dam tidaicpatmei...2 Samuel 7, kalangv 4-16.

=============================

Ω9.65.05B.19 [6]

Kaluaihdatna...hylouna bammei tuang lungthu khou tei…

////
….David Latdyng khatni kakhang nrianhloumei kathumh nai e.
///
Ndauhloumei bamv:  2 Samuel 7:16…David khou katuang kaikhunh muczwng Nathan rui…Ringhpouc rui saa e, “Nang tuang kikta nai tanh tan puni, kumna ai rui nang tuang guanghdic tingsaengzaeng tinailou puni. Nang tuang guangcbamvpaeng nai tanh tan bam puni.”

Sa nthanmei khou:

////
Nang KIKTA.. hamhthei nangzeiriang, nang kaikhunc...khatni 

////
Nang GUANGHDIC...kabah thu kalingmei ramvdui guanghtuna lungh khang...

////
Nang GUANGHBAMPAENG...kabah thu nang guanghdic ngamv...tiguanglou puni…

////
…tingsaengzaeng.  Ruanvry khounah hamhna tingsaengzaeng khang swpuni.   Mituang puatbamv hei Baibal tuang Eschatology hamhmethei Nkhamhmei ganv kathaimei khang kabisw guang e. 
=============================

Ω9.65.05B.20 [0]
Kumethei, mihei thanv puni the… David guangcdic TANGV… B.C 1000 khou….Thow rui David tuang guangcbamvpaeng khou dungc biuhmei sw puni cho? 
=============================

Ω9.65.05B.21 [1]

mirui… DAVID KAIKHUANGV lam khou thanv khang tinailou e.  Kathai nkhavmei #16 lev kazauhna latdau kasaekc mphang puni. Kalamthu Latdyng thanh kapwm khou, kaluaih luaihna…ariumei zaeng e…

////
Jisu ta David Nac Mpouh twloumei bamv…David Kaikhuangvmei zeiriang khou rui guangmei…hamhthei JISU KHRISTA TUANG GUANGH KAIKHUANGV!
=============================

Ω9.65.05B.22 [1]

David zeiriang khou rui guangmei, Poubauhmei Jisu Khrista tuang khuangv hei Nthanmei Latrik thei layna akumh cho?  Milam khou tukumhna hylou bo? Kariang saengcna kunghmei hyloubammei hei...

///   mpeyna tiduigutna kathai khang aniu karamc puni.

=============================

Ω9.65.05B.23 [0]

Adam lev Eve khou rui kahouhna, Thaureymei 3:20 khou hylou rey the.
=============================

Ω9.65.05B.24 [1]

Kaney khou rui Cain lev Abel chananei lungc guang e.

////
Cain rui Abel ta dowluai kan e tumei aniu thay e kalam thu Cain tei Abel rui Ringhpouc khang khaengbammei ta teic mamav khuanv e. Ravguangc lung kwnloumei dowluaikanmei chanav phaan lynmei swna Adam kanei Eve khang nah mpouh akhat tiloudat kan e...

=============================

Ω9.65.05B.25 [0]

Kamei tei Seth re, Rachaptatmei zeiriang bangbi the.  KUMNA MIKHOU rui Jisu Khrista tuang guangh kaikhuangv ni kahouh the.

=============================

Ω9.65.05B.26 [0]

Seth khou rui... Noah guang e.  Thaylou o... kathw-thw rowlou bammei riang tei rui Baibal khou saengcna naikeymei zanc nunc swduilouna lianv tuang e.  Kazanc kapwm-pwm swna Nthanmei Latrik khou nai e.
=============================

Ω9.65.05B.27 [0]

Nzaeng-zaengna mituang riang kasuihna...Abraham khou tangclou e.

=============================

Ω9.65.05B.28 [0]

Abraham khou rui, tingkwm ching mbu tangv, David lungc guang e.

=============================

Ω9.65.05B.29 [0]

Kumna...David nownunc pangc khou rui...Bathsheba kazauh the.  

=============================

Ω9.65.05B.30 [0]

David lev Bathsheba rui puanhmei pangc khou nah mpouh kanei: Nathan lev Solomon kazauh the.  Mikhou rui zeiriang baicpat the twmei  ningtowlou o. Mihei nthukmei bamv e.

=============================

Ω9.65.05B.31 [0]

Nah mpouh Nathan zeiriang khou rui, Mary, Jisu pui hei lungc guang e.

=============================

Ω9.65.05B.32 [1]

Luke rui milam hei katuang Gaychamv khou hylou e.  Katuang kathumhmei langv, karian 23 khou: “Jisu kamei kataanv kahouh khou katingkwm tamruc dou khwan e. MEICNUNC RAMCHAK KHOU, kamei hei Josep nac e.”

////
Mikhou rui mbuna kazanc tatmei Baibal hymei gannei taanv how e: “Luk rui Mary zeiriang ta phu mbugut khuan e.  Lat hanhmei azuh [taanvbamv baibaihmei khou rui…] sa e tumei thu Luk rui Mary tuang zeiriang kathaibam tuang e, kamei heini David tuang zeiriang khou rui e twmei dinclana, Jisu hei Joseph (kaikhuangv gandaic) biak khouna hamhna Mary biak thangc rui ni Messia khang biuc raphmei e.”

=============================

Ω9.65.05B.33 [0]

Solomon zeiriang... Josep nganv kasuih key e, Jisu ta MAKUATMEI-pu e. Zuk tuang karucsinghmei thouduak hei Joseph lev Mary khou pat the, Bumaengh Nthanmei rui Mary nacbamv khou taanvswlouna e…

=============================

Ω9.65.05B.34 [0]

…Poubauhmei Jisu Kandih khou lungc guang the.  Nang rui saa nuh e...” Nguay aniw thay the.  Tabui khang mikhou hei nthukna rung gut bam tucho?” Latdau: Kandih guangc sw khang ramh ge kanei nai e...
=============================

Ω9.65.05B.35 [3]

REYMEI…Zeiriang thei layna kaikhunh swna lungc keymei. 

////
KANEIMEI…kaguangcmei riak thei layna ngamvziu ruakmei.
////
Mary – Jisu pui khou rui kaikhunh ngamvziw khatni zeiriang–Luk tuang gaychamv, kalangv kathumh, karian 23-38 khou, 

////
kabiak khat khou riak thei laykeymei riang Jisupu– Josep – lam hei Metthiu tuang gaychamv, kalangv 1, karian 1-17 khou nai e.
mikhou hyloumei suangc sinih geicna...milam khou peyna hykan the. Heithei layna kalam hei phugut chuy tho.  Tingsaeng chamraeng khou Poubauhmei tuang bamv kasiamh khang kabah khatni kathuk naimei kamanv kunghmei lam nunc e.

=============================

Ω9.65.05B.36 [0]
...kaguayna duanc kariulouna...

Mary, Jisu pui, rui katuang zeiriang hei David tuang guangcbamvpaeng ...mikhou rui duc ranvmei khou nganvna kasuihlou e …

=============================

Ω9.65.05B.37 [0]

...kumna Josep hei…makuatloumeipu swna khatni Solomon tuang kikta swna… riak thei layna kamei rui makuatmei nac mpouh khou kaikhunh tiruakmei ngamvziu kakhou nai e.   Mizaeng rui nthanmei latrik hei lwmnuhmei khatni ngangvlou nuhmei sakhi daihmei akhat re. 

=============================

Ω9.65.05B.38 [0]

Mikhou hykeylou bammei hei Jisu Khrista tuang zeiriang lam khou Metthiu lev Luke khou hyloumei kumcna geicna hymei meic gansaekc e.  Hymeinunc mi khang suangc geicna nai dihe!

=============================

Ω9.65.05B.39 [2]

Kathai Nkhavmei #17 hei sinlana…Bethlehem paengc tauhpung ramv khou lauziu gaenghmeinunc lauziu gaengc bammei bamv hei zauc o​​ –– tingkwm ching huthangc rui kum tan tan guang the…Jisu puancloumei kaidai launa paengc khou hei.  Mikhou hei banchra rui charinna puancguangnimei nac lam nang rui chubam howbam khuang dithe!  Mihei rui lat thanv akhat khou zaylou e…

////
Jisu Khrista puanhmei lam charin sihna chakpatloumei nunc hei makumh zauh tha?

////
Mitei kadou chanangcna puanc guangmei tuangna cho?

=============================

Ω9.65.05B.40 [0]

Latdyng Guangc khou…puatcbamv 300 khou, Messia guangpuni tumei hei Jisu Khrista puancguangmei, kapanty khatni Kros khou theicloumei hei guang tangh tuang the.  Kumethei, mihei salana, science biak thangc ruina thu tukumh chakpatlou nuh bo…

=============================

Ω9.65.05B.41 [2]

Kumethei kahunungc khou puni, ntau puni thowkumhmei panty khou ndauhloumei tachatna sinih guangtanghmei nai tuang?

////
Latdau: quadrillion 100 khou akhat…kasing 0 hei 10 khourui 17!

////
kasinghei hypukhou mikumcna howpuni!

Mihei charin e twna ningbam ethei…biahmei akhat naidat dihe.

=============================

Ω9.65.05B.42 [3]

Science rui machakpatloumei akhat…

////
heitangv thu…ndauhloumei 300 lungc khou 48na sinih kahunungc khou puni, ntauganv khou puni thowkumhmei panty khou guang tanghmei nai tuang: 

////
Latdau: kasing 0 hei 10 khou rui 157 kumei khou kadam akhat hei nuh e!

////
hyna zauch ethei…heikumna nai e!

Nang hurap khou…zanhtatmei scientist nunc rui chakpatloumei… nchumhna guanlana kathiak-thiak sinswna kathaipatloumei e. 
=============================

Ω9.65.05B.43 [16]

Ntauthu…miguay hei saalana, JISU KHRISTA TUANG GUANGH KAIKHUANGV hei duinana machak zauc kho…Kathai Nkhavmei 16 hei sinlana…

////
…Mary…rui Messia khang zeiriang tiguang e.

////
….Luk rui hyloumei Poubauhmei tuang zeiriang hei  Adam nganv kasuihku e.

////
….Mary khou rui.

////
….mihei kaikhuangv khou rui lungc guangmei e.

////
….Mihei charai kaikhuangv e…

////
….Mary khou rui.

////
….David kaikhuangv tuang kathw swmei…

////
….heiguai hei 2 Samuel khatni Rommei khou hylouna nai e.

Khat biak khou rui…Josep biak thangc rui…

////
….Guangh kaikhuangvmei e
////
….riak khou rui keymei khuangv.

////
….Abraham khou rui thauna…

////
….David nac mpouh swna…

////
….Joseph khou rui…

////
…. riak khou rui keymei khuangv…
////
….Jihudimei khou ndauhloumei swna…

////
….kariang kaneimei biak khou rui….GUANGH NAC SWNA… KANDIH KHOU PUANC GUANG E…KAIPOU JISU KHRISTA! =============================

Ω9.65.05B.44 [0]

Miguay zauc kariuna, aniu rui how e tumeithu Jisu Khrista Jerusalem kaidai khou Tadan Neihneic nungc gutmei ganv khou tei 
…Herod Ravkai tuang neihpat raengckat khou guanghtu gut khou –– meicnunc rui–– David guangcbamvpaengc tei kakhang laa khang gut tuang the twna ning khuanv e. 
=============================

Ω9.65.05B.45 [0]

Kaguayna mikhou patkan e… rihgaek chuyna gaek bammei Herod tuang daihmei Ravkai bamv, Solomon tuang Ravkai swlou reymei bamv khou, Abraham  rui kanac mpouh Isaac ta tingkwm 2000 huthangc khaeng khang katloumei chyngbut khou…

….khatni Oliv Chyng…reynungc Jerusalem kadai tin thangc…

…khatni Getsamane pikuang khou Poubauhmei rui rianralou kanmei bamv…heiguay khou e.

=============================

Ω9.65.05B.46 [1]

Poubauhmei rui tingkwm 2000 huthangc lungcguangcmei rui Abraham Latdyng tuang kalangv khat swdaicpat nkhamhliangmei khou souclou e.  Mi nkhamhmei kiu thu...LATDYNG THANH E...

////
….Abraham khou suaihiamloumei langv ta teic kabah tidaicpatna saloumei tei e.  Jeremiah 31: 31-34 khou nai e.
=============================

Ω9.65.05B.47 [2]

Jeremia ta thay ranv guang punidihe.  Tiki ntau khang swna thu…Jeremia hei Baibal khou latdyng thanh kauc ndauhpatmei khou kabiswmei mei akhat sw e …Latdyng guangc ruanvry lungc khou naimei muhzwngnunc pangc khou rui kathancmei thiak phung guangloumeipu e!

////
kamei rui katuang lat hy hybammei ganv tuang lwnlung tei rianra sih e twmei makumh zauc o…Minunc hei GUANGHDIC THUAPH khou nai the…  MUHZWNGNUNC ganv khou Jeremia lungclou e.

Akhatna swmei guangc dic tei padak the.  Jerusalem tei adou guangmei Babylonmei rui sw kasic zaic kanithe.  Kaganv tei heidi si bam sinih, Jeremia rui kida khang makmei gaymei khatni gaanhmei chamv kauc ndauh kan e… “gaychamv” kadam akhat, guang nimei zuk azuh khou kagaengv key tangc nimei e...Messia guangna katuang ndaumanv tihei tiguang tangclou nimei tanah nkhuanv bam tuang e.

////
…Nguay…Jeremiah ganv tei kunghmei ganv e…JUDA RIANVRAMEI KHOU KEYOU THE! 
=============================

Ω9.65.05B.48 [4]

Mihei charinmei latnunc e... Jeremia 31 khou rui... mihei LATDYNG THANH kauc ndauhloumei e!  Latkaeng kathuic tihei mating zauc e!

////
Karian 31 hei kadai swna kauc pat ro..."Kaganv hei guang puthe," Ringhpouc rui sa e, "Ai rui Israelmei… dihpy guangcdic khatni Judamei…dihba guangcdic lev akak khou LATDYNG KATHANC swdatnimei ganv guangputhe.” 

////
Latdyng thanh…

////
Israelmei lev…Dihpy guangcdic, ntauthu zinphak the…

////
khatni Juda lev…Dihba guangc dic…nymzaytatnimei zaat tiki Abraham kandic khou ngalanc guang dat khang nrianhloumei lev kazauhna e!

=============================

Ω9.65.05B.49 [0]

"Mi hei ai rui kaniw pupouc nunc ta kaniw baanctyang zayna Izip khou rui zay patmei douc tei kaniw lev twna swlou kanmei latdyng raanv tei kumhmei hamh the. Ai rui kaniw tuang gaanv kumcna bam tisini kaniw mi latdyng tei ngaek mak ge," twna ringhpouc rui sa e.
=============================

Ω9.65.05B.50 [1]

Ai rui Isaraelmei nunc lev sw nimei latdyng kiu mi hei the, twna Ringhpouc rui sa e. 

////
[MITUANG NTHUKMEI LIANV KHANG SCREEN KHOU HYPAT PUNI.]  "Ai rui atuang latdyng kaniw lungc khou lou puni kumna hei tei kaniw lungc khou hylou puni. Ai rui kaniw Racguangc sw puni, kumna kaniw amei nunc sw puni." Thaylouo kauc ndauhlou thanhmei latdyng hei PADAK PATMEI GUANGCDIC KANEIMEI KHANG E... JUDA KHATNI ISARAEL.

[John Walvoord, Roy Zuck; The Bible Knowledge Commentary – Old Testament 
Edition; Victor Books, 1985; page 1171]

=============================

Ω9.65.05B.51 [4]

Ntauthu Latdyng Thanh biak karih kho... miganv khou ndauhloumei khang tei…

////
…Luk kalangv 22...karian 19-20.  Kapammei nunc lev nkhamhmei taektu tumei ganv khou tei…Jisu rui
////
…ntyan dwm akhat laana thuanckulouna, by bak the. Kumna hei tei kaniw khang tiina sa the, “Mi hei nangniw khang rui tiiloumei apumc the; ata ningtow khang nangniw mi hei taanc o…"
////
20Hei tei kumcna, tu tang zangv tang pwkhou, buangh tei laana sa e, “Mi buangc hei… 
////
… nangniw khang bun patloumei, latdyng thanh tuang azei the.”
=============================

Ω9.65.05B.52 [4]

kaluaihdatna... Metthiu kalangv 26...karianv 26-28 khou:

//// 
26Kaniw tu bam khou Jisu rui ntyan dwm akhat laana thuanckulou the, kumna hei tei by bakna kaziap nunc khou tiina sa the, “Nangniw laana tu tho; mi hei apumc the."
////
27Mi tangv buangh akhat laana thuanckulou the, kumna hei tei kaniw khou tiina sa the, “Nangniw mathiucna mi hei zangv tho;
////
28Kalam thu mi hei meic guay khuay kuaklou khang keyloumei azei the. Mi hei latdyng tuang zei the.” 

////
Kaluaihdatna…Poubauhmei rui nthanna sa e…ATUANG LATDYNG TUANG ZEI twna!

=============================

Ω9.65.05B.53 [0]

KHOU HEI TABUI PATBAM CHO?  Jeremia rui kauc ndauh e…khatni Jisu rui tiguang tangclou e…

////
…Damcloumei pu khatni kabaansiam kak khou naimei riang khou kalaic daihmei guang the!  Kabah kiu thu…taancpatloumei thei layna e…
=============================

Ω9.65.05B.54 [0]

Reynungc KUMNINA DE tumei Latdyng Guangc khatni KARIAK tuang chwnphuak tei gancpat lana…

=============================

Ω9.65.05B.55 [1]

…KUMNII E twmei Latdyng Thanh khatni Gaychamv tuang chwnphuak khou guanhlou the!  Kalaic daihmei kiu changh e. KARIAK TUANG SWMEI “KUMNINADE” – “Mihei taanc o, mitei taanc o” twna Mousi tuang ntipmei riak lay bammei khou rui – NZAENGHMEI BUMAENGH NTHANMEI LUNGCLOUMEI RUI “KUMNII E” tumei khou pat the!

////
Akumhtina? Kalamthu Bumaengh nthanmei rui lungh khou taanvswloumei paan rui… lwmloumei kathuicna lung khou lungclouna ... Messia guangmei khatni Latdyng thanh phungc guangloumei ta lalou khang e.  Kariak ganv khou tei kumcna…Ringhpouc ta ariunimei hei mansei taanv paan rui swdat makhe….  Tiki ntauthu…LWMLOUMEI KATHUIC LUNG KHOU NAI E! …LATDYNG THANH ganv di the!

=============================

Ω9.65.05B.56 [0]

Kariulouna:

KARIAK RUI ZAUZIAN KHANG CHAENG TILOU THE!

Bumaengh tuang kalaic daihmei ganv kiu guang the. Kalaic daihmei tei rui bakpatmei khatni khiat akhiammei naiguang khang swlou the–kachangcna puakpat the – Jihudimei pangc khou rui Poubauhmei lungc guang nimei… Latdyng Thanh khou hylouna naime rui dinc e! Mi hei rui Kandih ruanvry ta daicna ti guanlihlou the!

=============================

Ω9.65.05B.57 [0]

GULOUDAIHMEI TUANG LWNLUNG hei thaynuh khang Baibal pary luanv hei nthukna kage nai e tumei ntauthu thaythe! Mikhou hei Phuamling tuang bangbi how pat guang the.

=============================

Ω9.65.05B.58 [0]

[MAENGH NUNC]

Ntauthu...nkhamhmei lat thanv akhat...daicthau kanmei aniu kandic khou, satellite khatni computer, Internet ganv khou…meic mpeyna khang  zei khaengmei kabac hei hamhthei Jisu’ zei khaengloumei ge hei kachangc changhna lungh swkatuakc e.  Mihei akumhbo?  Milam hei sw nthan khang rui…Raguangc lat khou zauc kho.

=============================

Ω9.65.05B.59 [2]

Ibrimei 9 rui sa e...

15Hei zaeng rui, Ravguangc rui kawloumei guay nrianhloumei tingsaeng suaihiam laa kan diu khang Khrista rui  
////
latdyng thanh swlou the. 
////
Reymei latdyng bangc khou taanclou kanmei khuay guay khou rui thuak patlou khang kamei theiclou the. =============================

Ω9.65.05B.60 [1]

16Thowkumhmei rui katuang lanv nsinlou khang hyloumei latdyng tei, 
////
17mi pu tei theih mak saanv mi latdyng tei nsa di he, kamei theic pwkhou na rui hei tei kabah naimei latdyng sw ni tuang de.
=============================

07B-61 [0]

18Hei zaeng rui reymei latdyng tei ni zei keyna swlou tuang de.
=============================

Ω9.65.05B.62 [0]

19Mousi rui Riakdanv tuang latdanv guay tei meic nunc khou kauc pat reyliang khou, kamei rui guaituamchic khatni ziuh zei laana mi khou tei dui louna, hisop thingchiang khou mphaeng louna, mi zei tei khou tei ntinna Riakdanv zy khatni meic guay khou tei kazinhlouna,
============================

Ω9.65.05B.63 [0]

20 “Mi hei nangniw khang Ravguangc rui tiimei latdyng tuang zei the,” twna sa khwan e.”

=============================

Ω9.65.05B.64 [0]

21Hei tei kumcna mi zei tei Pheykai khatni kalummei khou sinswmei puat guay khou tei ni kazinhlou the. 
=============================

Ω9.65.05B.65 [0]

22Kumna Riakdanv thei layna ramh guayna zei rui sw nthan e…
 =============================

Ω9.65.05B.66 [1]

Zei key makna paapc kuaklou mak ge.
 Kumna...nkhamhmei khou...aniu rui thay the tumei thu 

////
zei keymei hamhna baihmei chaeng maek ge...Damcloumeipu rui kanac mpouh tihei mansei khang kungliang mei kaipat swna tiloumei rui lianv e...ringhmei kaipat kahak swna mansei zei khou naina bam e.

=============================

Ω9.65.05B.67 [0]

Mituang khaengloumei hei maekna kuakloumei maek ge. Poubauhmei rui Kalvary ruc khou theihmei ta ngamlou khou tei kauhliangmei ravkhaengpuat swna khaenglou the …ANIW PHAAN E!
=============================

Ω9.65.05B.68 [6]

Kumna..kathai nkhavmei 14 lev 32 hei baanh khou sinna…Abraham Latdyng hei  kahym daicranvmei swna how e...

////
…Thaureymei 12 khou Abraham ta kawloukanmei…heitangv…

////
…Latdyng kasiamhmei hamhthei “hianpatmei”... Thaureymei 15 khou...

////
KADIC, KATHW, KHATNI SUAIHIAM kauc ndauhmei lam.... 

////
…MIHEI TINGSAENG NAIBAM PUNIMEI SWNA…KALAM DIANGCSIAKMEI SWNA…KHATNI GIUGAMAKNA PIUBAMNIMEI SWNA how e....mituang kadam kathumh hei guangnimei kin khou tidaicpat ranv e. 
////
…Riakdanv kaluaihmei khou Kadic Latdyng swna Mousi khou tilou e...Kaneimei Samuel khou David Latdyng...Nkhamhmei khou Jeremia rui hymei khou Latdyng Thanh swna luailou e. 

//// 
ABRAHAM LATDYNG RUI TIGUANGMEI KAPWMSWMEI RAM KALAIC KIU MIHEI THE…BAIBAL KHOU NDAUHLOUMEI TUANG NGUMHROU E!

=============================

Ω9.65.05B.69 [0]

Nkhamhmei swna Baibal ruanvry tuang pheybamv khou phey raanv thaudat kho Kathai Nkhavmei #8 khou lianvlou bammei kumcna...

=============================

Ω9.65.05B.70 [0]

…Pheybamv khou langhru 15 nai e... raanvloumei langcru tei rui ruanvry tuang thouduak nunc lianv e…

=============================

Ω9.65.05B.71 [0]

…meicgeihmei chwn thei layna...kandih ruanvry khou patbammei thouduak guai hei nkhamhmei ganv nganv naibam puni...

=============================

Ω9.65.05B.72 [6] 

...kumna phai mphaihloumei paek…tanc daihmei paeknunc hei rui:

////
ABRAHAMIC LATDYNG...

////
KADIC LATDYNG…

////
DAVID LATDYNG...

////
KHATNI LATDYNG THANH E.

////
Khou hei pheybamv khou raanvlou bammei JISU langc ru lev nkhamhmei langcru panguh kak khou naimei hei Phuamling ganv e…mihei aniw the…ntau-tau hei Ravguangc Guangcdic biak nzuanv gut bam tuang e
////
Mitangv tei…nkhamhmei langcru panguh hei zauc puni…

=============================

Ω9.65.05B.73 [4]

Ndauhloumei khou kadwn dinc daicloumei panguh…LAUZIUNAC NOWSUANHMEI TAEKTU…

////
…KHRISTA GUANG KANEIMEI…
////
…KHRISTA KANDIH KHOU GUANGHTUMEI…

////
…DAIHMEI MPHUANVMEI GUANGHBAMVPAENG LATZAN…

////
… khatni KATHANCMEI TINGKAUC LEV KANDIH.

=============================

Ω9.65.05B.74 [0]

Kaganv hei luaiguang pukhou…giugmakmei ABRAHAM LATDYNG khatni meicnunc khang swloumei katuang latdyng langv kathumh – asaanhmakna – hui kariulou puni.  Mitangv tei guangnimei dic lam aniw khou geicna ndauhlou geih mak ge. Nguay, khudamc asaekc tithaylou e.  Chamv kiu thu:  Ringhpouc rui ntau hei aniw ta tabui titaanc nii cho tumei khou miktun bam o; kandih tangv guangnimei lam makumhmei khou kaganv laa geih riu!  Ntau khatni mikhou hei taanv taanh khang geicna naibam e!

=============================

Ω9.65.05B.75 [8] 

Khou hei latthanv nai the:

////
Ramhsuat swmei, kwm Chingneina phaykhat mbu khou hei, tingkwm 4,000 huthangcmei kaguangcmei riak, Ravguang lev kapam Abraham kak khou nuhnahloumei tihei chakhuang swlou nuh bam dai?

////
(Ningtow o: Kandih kapwm tuang Baibal nchumhna hanpatloumei guanv guay khou nai e.)

////
Nguay…kumchangh e…kalamthu…

////
Ravguangc rui Abraham nac mpouh, Isaac khouni sakaluaihlou e Thaureymei 26 khou e.

////
Jakob khouni sa kaluaihlou e Thaureymei 35 khou.

////
Kaluaihdatna Josep khou Thaureymei 48 khou.

////
Mousi khou Tatpatmei 6 khou…khatni Joshua khou Joshua 1.

////
Nkhamhmei khou kabiswna…Messia guangmei rui ti nthuih the!
=============================
Ω9.65.05B.76 [1] 

Miguayhei salana…

////
…GIUGAMAKMEI, DIANGCSIAKMEI latrianv nunc hei Baibal khou naimei zaeng rui …aniu miguay tihei tabui-bui bamni nuh RAPH nina the!

=============================

Ω9.65.05B.77 [4]

Miles Stanford rui saakan kumc… “Aniu tuang lwmmei hei mitei 
////
… kalingmei khou ngangvlou makgethei…

 ////
… makumhloumei nade….

////
… laanhmei de… 

////
… khatni machakloumei nade!”

Kamei samei hei nchumh changh e!  Aniw tuang BAIBAL KABISWMEI taanv khatni mikhou kathai bammei guay hei agikhang makmei aniu lwmmei lam azuh hei KABISWMEI LAT-HY khou naimei kahak kumc lingclou khang karamcbam tuang e!

=============================

Ω9.65.05B.78 [3]

Heizaeng rui kaluaihdatna, aniu rui suaimakna kapahnimei lam nai the.
////
…Reymei khou…Kaguangcmei latrianvnunc hei KAZIMAKHE twna ganctheiloumei.  Hamhthei…

////
…Kaneimei khou…Miguay hei amuc nuh the kalamthu mihei LATDYNG GUANGC tuang na de twmei!  hamhthei…

////
…kathumhmei khou…Kabah tei ningting naina phumincgut lana guangnimei kin khang piunuh khang swloumei.
=============================

Ω9.65.05B.79 [1]

Tiki nang rui kasing kathumhmei ti hei kapah ethei thu…nang rui nuh nimei hei…

////
…kasing padeihmei ta e…NANGTUANG huduanv khatni NANG lev Jisu Khrista kak khou naimei riang lam.
=============================

Ω9.65.05B.80 [2]

HEIZAENGRUI NTHUKMEI, CHARAI LAT THANV NAI THE…

////
…Ravguangc Lat hei nchumh ni nchumhmak cho?

////
…Nang rui tabui bui daw bamnic, lat thanv kathanc akhat rui lay nzuanv e…mihei lat thanv nuhmei kaguai pangc khou nthuk liang e!

=============================

Ω9.65.05B.81 [0]    MI JISU TIHEI ANIU TABUI SWNI?

=============================

Ω9.65.05B.82 [7]

Charyn daihmei Khristianmei ningtingmeipu  C.S. Lewis rui hyloumei hei thay nchamc kho…

////
… “Gansaekc rui heikumcna kalam khou chiwkhavna mpangmei lat sanimei khou rui khaemlou khang karamc bam tuang e, kaniu kumna sa e:
////
… ‘Jisu tihei Dinhpouc daihmei akhat swna laa khang thu nuh e, tiki Kamei hei Ravguangc e twna samei hei thu laalou ngam mak ge.’  

////
… Mihei saalak nina e.  

////
… Mansei lingna swna Jisu rui saakanmei guay tei samei mansei tei thu dinhpouc daihmei nah swni tuang hamh e.  

////
… Kamei tei mbaamei ni—meic gankhat rui kamei Ruaidui e twna saabammei lwnlung tei — hamhthei Maikuamv tuang seitan tei e.  

////
… Nang nangrana kapah nina the.  

////
… Mipu hei Ravguangc nac sw khuanv e, sw e; hamh ethei mbaamei ni, mitei suangc simei ni akhat the.”

=============================

Ω9.65.05B.83 [0]

Kaluaihdatna…thanv e:  MI JISU TIHEI NANG TABUI SWNI?  Mihei gankhat panty khou akhatna swmei nthukmei lungcdyng e.

=============================

Ω9.65.05B.84 [7]

Gaythe…thiusaengc zay tho!  Aniu duanv gaygut the…ntauthu nanglung khou mihei nai khuangv the 

////
….BAIBAL KHUKH makumc…

////
….kakhukh laanh khang socthing…

////
….nang rana tuang Neihpat kachung dic hiak thaymei…

////
….KATUMHMEI RUANVRY tuang pary luanv naithe, Nthanmei Latrik tuang kanga swmei…kumna ntau rui
////…Abraham khou rui Nthanmei Latrik khang kabi swmei lamnunc Latdyng Guangc khou rui Latdyng Thanh khou Poubauhmei Jisu Khrista tuang gaychamv duanv khou zayloumei.

////
Ntauthu – tatkanmei suang sinih mbuna –– Baibal tuang kalangv azuh aniu rui karanata tiduanc kaduai nuh the…Kalingmei buk tei…tukumhna duanc kariuna daicthau cho tumei hei, BAIBAL KHUKH tuang ruanvry khatni Abraham tuang swmei Nthanmei Latrik Bangbi.

////
Kabuk hei karana tukumhna duancthaulou cho tumei ntauthu phugut nuh the…ningting biak khatni phay kaemc mbugutmei khou.

=============================

Ω9.65.05B.85 [0]
TBB LATDWN
=============================

